Калдыклы бүлүнең дөреслеген тикшерү
(III сыйныфта математика дәресе)
Айгөл ХӨСӘЕНОВА, 
Балтач районы Б.Зыятдинов исемендәге Карадуган гимназиясенең I квалификация категорияле башлангыч сыйныфлар укытучысы 
Дәрес төре: яңа материал өйрәнү.
Максат: калдыклы бүлүне тикшерү ысулын өйрәтү; исәпләү күнекмәләрен, өйрәнгән  төр мәсьәләләрне чишә белүне, фикерләү сәләтен  үстерү; фән белән кызыксыну тәрбияләү.
Укыту формасы һәм методлары: гамәли, фронталь, төркемнәрдә эш.
Җиһазлау: дәрескә презентация, төркемдә һәм индивидуаль эшләр өчен карточкалар, мультимедиа, проектор; ноутбук, экран, йомшак уенчык – куян, светофор, кыстыргычлар, укучыларның проект эшләре, дәреслек (Моро М.И., М.А.Бантова. Математика, 2 нче кисәк, 32 нче бит).

Дәреснең технологик картасы
	Дәрес этаплары
	Укытучы эшчәнлеге
	Укучы эшчәнлеге
	Универсаль уку гамәлләре

	I. Оештыру- мотивация өлеше
Максат: укучыларны  дәрескә җәлеп итү
(2 мин.)
	– Хәерле көн, укучылар!

– Балалар, математика дәресен кемнәр ярата? Ни өчен?
– Бу фәнне яраткан тагын бер кеше белән танышырга телисезме?

– Кем ул? Ничәнче елларда яшәгән? 
– Математика фәне турында нинди фикер  әйткән?

– Аның белән сезне Зилә таныштырыр 

– Бездән Казанга кадәр 100 км дип алсак, Ломоносов Казанга ничә тапкыр җәяү барган булып чыга? Ничә тапкыр барып кайткан?

– Туган авылыбызда да математика фәнен яратуы нәтиҗәсендә, илебезнең атказанган укытучысы яки профессор, фән докторы исемнәрен алучылар бар. Сез аларны беләсез: бертуган Бакый һәм Азат Зыятдиновлар. Алардан үрнәк алып,  уйларга ярдәм итүче  башлыкларыбызны киеп куйыйк та дәресебезне хәерле сәгатьтә башлап җибәрик
	– Хәерле көн миңа!

Хәерле көн сиңа!

Хәерле көн безгә.

Хәерле көн сезгә!

Математика фәнен ни өчен яратканлыклары турында фикерләрен әйтәләр
(Слайдтан укып әйтәләр.)

Рус галиме Михаил Ломоносов. 1711 –1765 елларда яшәгән – Математика акылны тәртипкә китерә дигән
(Укучы үзенең проект эшенең  бер өзеген тәкъдим итә.)

Зилә. Михаил Ломоносов белем алыр өчен Архангельскидан Мәскәүгә чыгып китә. Ул, җәяү 1200 км юл үтеп, өч атнада Мәскәүгә килеп җитә. Укып зур галим була
– 12, (6) тапкыр
(Слайдны карыйлар,  авылдашлары, классташларының бабалары булган шәхесләрне таныйлар.)
Кинезеологик күнегүе эшлиләр. Ул игътибарлылыкны арттыра; күзаллауны, сөйләмне яхшырта
	Шәхескә кагылышлы: 

– сәламәт яшәүне максат итеп кую
– математик белемнәрнең тормышта кирәклеген аңлау.

	II. Белем-нәрне актуальләштерү
Максат: алган белемнәрне кабатлау, шәхси  кыенлыкны ачыклау.

(4 мин.)

	1. Матур язу
– Бүген ничәсе? Димәк, нинди санны язабыз? (802)
– Бу санга характеристика бирегез
– Санны разряд кушылучылары рәвешендә әйтегез
– Бүлү гамәлендәге саннар ничек атала? Парларыгызга әйтегез 

– Билгесез бүленүчене ничек табарга?

– Дөрес әйткәнсезме? Молодцы!
2. Математик диктант
36 һәм 6 саннарының өлешен тап (6)                                                     

Нинди санны 12 гә тапкырлагач, 48 була? (4) 

23 һәм 4 саннарының тапкырчыгышын тап (92) 
88 не ничәгә бүлгәч, 44 килеп чыга? (2) 

Кимүче – 64, аерма – 2. Киметүче ничә? (62) 

Бүленүче – 64, өлеш – 8. Бүлүче ничә? (8) 

52 саны 4 тән ничәгә зуррак? (48 гә)
Бүленүче – 72, өлеш – 1 булса, бүлүче ничә? (72)
Тикшерү  

– Кем хатасыз эшләгән?

– Кемдә бер генә хата?

– Молодцы, киләсе дәрестә  тагын да күбрәк укучыларның уңышларына сөенербез дип ышанам.

– Укучылар, узган дәрестә нинди тема узган идек?
– Калдык турында нәрсә беләсез?

– Слайдтан укыгыз, парларыгызга кабатлагыз

– 8. 02

– Бу сан 802. Ул – өч урынлы җөп сан. Аны язар өчен 8, 0, 2 цифрлары кирәк булды
– 800+2. Санда 802 берәмлек, 80 дистә, 8 йөз бар
Парларда эш
– Бүленүче, бүлүче, өлеш
– Бүлүчене  өлешкә тапкырларга кирәк
 

 
Ике укучы – такта артында, калганнар дәфтәрдә эшли, тикшерү, билгеләр кую

Таблога үзбәя куялар

 

 

 
– Калдыклы бүлү 

– Калдык бүлүчедән кечкенә булырга тиеш
Парларда эш
	Танып белү: 
– алган белемнәрне куллана белү 
– cөйләм төзи белү
Регулятив: парларда эшли белү

Регулятив: башкарган гамәлләргә үзконтроль, үзара контроль ясау, тиешле төзәтмәләр кертү

	III. Уку мәсьәләсен кую. Проблема тудыру
Максат: белү-белмәү чикләрен ачыклау (5 мин.)
 
	1. «Сүзне тап» уены
– 4 төркемдә (А, Б, В, Г) эшлибез
– Мисалларны карагыз, алар бер-берсенә кай яклары белән охшаш? 

– Калдыгы 3 булган мисалларны  өлешләре зурая бару тәртибендә төркем командирлары тактага тезә .   

– Әйе, бу – тикшерү дигән сүз.

– Тикшерү – һәр эшнең иң мөһим этабы. Сезнең эшләрне тикшергәндә, шушындый чишелгән мисаллар килеп чыкты, хаталарын табыгыз

	Төркемнәргә бүленү
– Мисалларның барысы да калдыклы бүлүгә

 

(Укучылар төркемнәрдә эшли: тиешле мисалны табалар, командирлар тактага тезә бара
Сүзне укыйлар: тикшерү

Дөресләп эшлиләр
25:3= 8 (калд.1)                      58:9= 6 (калд.5) 

	Шәхескә кагылышлы: яшьтәшләрең белән аралаша белү


	IV.Теманы ачыклау. Дәрескә максат кую
Максат: проблеманы чишү юлын  проектлаштыру
	– Сыйныфташыгызга нинди киңәш бирер идегез? Хаталанмас өчен нишләргә кирәк?

– Нинди бүлүне? Бүлүне ничек тикшерәбез?

– Шулай итеп, бүгенге дәреснең темасы килеп чыгачак. Димәк, дәрестә нишлибез?

– Дәрескә нинди максат куярбыз?

– Бу белем тормышта кайда кирәк булачак?
	(Фикерләрен әйтәләр)

– Бүлүне тикшереп карарга кирәк
– Өлешне бүлүчегә тапкырлап
– Калдыклы бүлүне тикшерергә өйрәнербез
(Максат куялар.)
– Мисаллар, мәсьәләләр  чишәрбез. Сәламәтлек турында кайгыртырбыз
Кибеттә бирелгән акчаны санаганда
	Регулятив:

дәреснең максатын һәм бурычларын аңлау, алардан тайпылмау



	V. Яңа материалны өйрәнү
Максат: кыенлыктан чыгу юлы өчен төзегән проектны тормышка ашыру

	А) Тикшерү алгоритмын кертү 

– Кем хәзер үк аңлата ала: калдыклы бүлүнең дөреслеген ничек тикшерербез?

– Китаптан яна теманы укыйбыз
Ә) Алгоритм буенча эшләү
Китап буенча сөйләү
50:15=3(калд.5)

Тикшерү:

1) 5<15
2) 15x3+5=45
– Беренче нишлибез?
– Аннан соң? Молодцы, булдырдыгыз!

	(Бер-ике укучы үз фикерләрен әйтә.)

Эш барышында карточкалар ярдәмендә алгоритм төзиләр:

(Дүрт укучы тактада эшли.)

1. Калдык белән бүлүчене чагыштырабыз. Калдык бүлүчедән кечерәк булырга тиеш
2. Бүлүчене өлешкә тапкырлыйбыз
3. Килеп чыккан җавапка калдыкны кушабыз
4. Нәтиҗә ясыйбыз: әгәр бүленүче килеп чыга икән, димәк мисалны дөрес чишкәнбез
	Танып белү:

алгоритм буенча эшли белү


	VI. Беренчел ныгыту
Максат: бер типтагы мисаларны чишү
	№1 (32 б.)

– Беренче 4 мисалны сөйләп аңлатып, тактада эшлибез 

– Икенчесен урыннан аңлатасыз 


	– Беренче 4 мисалны сөйләп аңлатып, тактада эшлиләр; икесен урыннан аңлаталар

	Регулятив: башкарган гамәлләргә үзконтроль, үзара контроль ясау, тиешле төзәтмәләр кертү

	VII. Мөстәкыйль эш Максат: мөстәкыйль эшләү, үз-үзләрен эталон буенча тикшерү
	Б) Мөстәкыйль эшләү

Калган 4 мисалны  мөстәкыйль эшләрбез.

	Калганнарын мөстәкыйль эшлиләр.  Эшләрне эталон буенча чагыштыралар, таблога билге куялар.

	Регулятив УУГ: башкарган гамәлләргә үзконтроль, үзара контроль ясау, тиешле төзәтмәләр кертү

	
	Ял минуты. «Кояш һәм болыт» уены.
– Мин мисаллар күрсәтәм, әгәр ул мисал калдыклы бүлүгә булса, кояш чыгарасыз – кулларны өскә күтәреп селкисез, әгәр таблицалы бүлү булса, парлашып болыт ясыйсыз
72:8

59:9

22:6

49:7 

	 Хәрәкәтләрне кабатлыйлар
	Шәхескә кагылышлы: сәламәт яшәүне максат итеп кую

	VIII. Яңа белемне белемнәр системасына кертү
Максат: элек үткән материалны ныгыту, яңа материалны белемнәр системасына кертү
	№3 (32 бит) нче мәсьәләне чишү
– Мәсьләне укып чыгыгыз
– Мәсьәлә нәрсә турында?
– Укучының мәктәпкә бару юлын ничә өлешкә бүләргә мөмкин? 

– Юлның  икенче өлешен ничек үткән? Ни өчен дип уйлыйсыз?

– Әйдәгез, сыйныфташыгыз Фатихның мәктәпкә бару юлы турында кино карап китик. (Мультимедиа кую. Фатыйх Зиятдиновның проект эшеннән өзек.)  
– Ни өчен озаграк үткән?
– Бик дөрес
– Ә хәзер мәсьәләнең чишелешен мөстәкыйль язабыз
Алдан эшләп бетергән укучы мәсьәләгә тагын бер сорау өстәп чишә 
№6 (32 бит)

«Кем беренче?» уены
Беренче фигура белән –
1. Җәй

Икененче фигура белән –
2. Көз.

Өченче фигура белән –
3. Кыш айларында туучылар эшли
Төркемнәрдә эшләү, тикшерү

– Кем тизрәк?
Төрле дәрәҗәдәге карточкалар белән мөстәкыйль эшләү
– Калдыклы бүлүне эшлибез, үзегез төзегән алгоритмны кулланып тикшерәбез
  [image: image16.png]|

e MecTaKbllinb 3L
Ne4

3 napaie-
Kanguicei 6yny fopec
1 nopame- Gyneipnik Wren, THewne
KanuiknL ‘canHapH Ky, anrophT
Synyke suna, Byensa THKwep.
anropurs

Gyena THKwep.

18:5 200: 3 = 7(oct.2)

20:7 40: 7= O (ocT.5)
,37:9 70 : 8= (oct.5)
123:3 09: 2 =19(oct.1)
8 A - Ty




– Калдыклы бүлү дөрес булырлык итеп, тиешле саннарны куй, алгоритм буенча тикшер
– Эталон буенча үзебезнең эшне һәм  бер-беребезнең эшен тикшерәбез, билгеләр куябыз
– Кемнәр «5»ле, ә кайсыларыгыз «4»ле алды?

– ««4»ледән түбән билге алучылар өйдә кабат шушындый мисалларны эшләп карар. Без киләсе дәрестә, әлбәттә, аларның да уңышларына сөенербез дип ышанып калам
Өй эше
1. №4

2.*Калдыклы бүлүгә үзегез уйлап 10 мисал төзергә һәм аларны алгоритм буенча тикшерергә. №7 

	– Укучының мәктәпкә бару юлы турында
– Ике өлешкә
– Озаграк үткән
(Фикерләрен әйтәләр.)

(Мультимедиа карыйлар.)

– Күл буенда таныш булмаган кеше белән сөйләшкән, боз өстенә суы чыккан күл өстенә кергән. Алай эшләргә ярамый,  тормыш өчен куркыныч
Мәсьәләне мөстәкыйль чишәләр
15+(15+6)=36 (мин)
Өч төркемдә эшлиләр, бер-берсе белән чагыштыралар

Карточкалар буенча эшлиләр, алгоритм буенча тикшерәләр

Эталон буенча тикшерәләр (экранда), үз-үзләренә билге куялар
Өй эшен аңлыйлар, сайлыйлар.
	Танып белү:

алгоритм буенча эшли белү, сөйләм төзү, чишелеш юлларын эзләү

Регулятив: үрнәк буенча тикшерә белү, нәтиҗәләр ясау, максатка ирешүдә аралашуны куллану


	IX. Рефлексия.

Йомгаклау
Максат: эшчәнлекне танализлау, бәяләү
	– Укучылар, без бүген нәрсә эшләргә өйрәндек?

– Калдыклы бүлүне ничек тикшерергә?

– Куйган максатларыбызга ирештекме?

– Ә хәзер, таблодагы билгеләрегезне карагыз да дәрестә эшчәнлегегезгә үзбәя куегыз
– Укучылар, дәрес буе безнең белән булган математиклар сезгә куян күчтәнәче җибәргән. Әгәр аны класстагы барлык балага өчәр итеп бүлеп бирсәм,  икесе артык кала. Математиклар ничә күчтәнәч җибәргән? Минем колакка әйтегезче
11*3+2=35.

– Менә, бүген үткән теманың кирәге дә чыкты. Молодцы!

– Дәрес тәмам. Мин бүген сезнең эшегездән канәгать калдым.
	(Таблодагы җөмләләрне тулыландыралар.)
Алгоритм сөйлиләр:

1. Бүлүче белән калдыкны чагыштырабыз. Калдык бүлүчедән кечерәк булырга тиеш
2. Бүлүчене өлешкә тапкырлыйбыз
3. Килеп чыккан җавапка калдыкны кушабыз
4. Нәтиҗә ясыйбыз: әгәр бүленүче килеп чыга икән, димәк мисалны дөрес чишкәнбез
– Әйе. (Яшел, сары, кызыл түгәрәкләргә кыстыргычлар беркетәләр.)
(Йомшак куян сумкасын күзәтәләр, исәплиләр.)
11*3+2=35.

– Дәрес өчен рәхмәт!
	Регулятив: - башкарган гамәлләргә үзконтроль, үзара контроль ясау, тиешле төзәтмәләр кертү

